
Domstolsstyrelse pillugu inatsisip allanngortinneqarnera pillugu inatsisit assigiinngitsut 

Kalaallit Nunaannut atuutilersinneqarnissaat pillugit peqqussummut missingiutip 

Kalaallit Nunaanni Namminersorlutik Oqartussanit akuersissutigineqarnissaa pillugu 

Inatsisartut aalajangiiffigisassaattut siunnersuut 

(Inuussutissarsiornermut, Aatsitassanut, Nukissiutinut, Inatsisit Atuutsinneqarnerannut 

Naligiissitaanermullu Naalakkersuisoq) 

 

Akissuteqaat 

(Inuussutissarsiornermut, Aatsitassanut, Nukissiutinut, Inatsisit Atuutsinneqarnerannut 

Naligiissitaanermullu Naalakkersuisoq) 

Aappassaaneerinninneq 

 

 

Inatsisartut aalajangiiffigisassaattut siunnersuummut matumunnga peqqissaartumik 

suliaqarsimanera pillugu Naalakkersuisut Inatsisinut Ataatsimiititaliaq qutsavigiumavaat. 

 

Eqqartuussisoqarfimmi isertuaatsuuneq eqqartuussiveqarnerup tatigineqarnissanut 

pingaarutilittut ilaavoq. Eqqartuussutit eqqartuussivitsinnit eqqartuussutigineqartartut 

eqqartuussutit pillugit paasissutissanik katersivimmi digitaliusumi ilaasinnaanngorpata, 

isertuaatsuussuseq patajaallisarneqassaaq. Siunnersuutip piviusunngortinneqarnissaanut 

atatillugu, innuttaasut pisinnaatitaaffiisa aamma kinaassusaasa isertuunneqarnerisa 

illersorneqarnissaasa eqqumaffigineqarnissaat, tassunga atatillugu Inatsiseqarnermut 

ministereqarfimmut Naalakkersuisut noqqaassutigissavaat. 

 

Tamatuma saniatigut, Domstolsstyrelsip siulersuisuini kalaallimik sinniisoqartariaqarneranik 

kissaat, Naalakkersuisut isumaqatigaat.  Taamaammat 2025-imi juunimili siulersuisuni kalaallit 

sinniisuutitaqalernissaat pillugu noqqaassuteqarneq, Naalakkersuisut inatsiseqarnermut 

ministerimut saaffiginnissutigisimavaat. 

 

Inatsisip kunngip peqqussutaatigut atuutilersinneqarnissaa siunertaralugu, Inatsisartut 

aalajangiinerat piaartumik Inatsiseqarnermut ministereqarfimmut 

nalunaarutigineqarumaarpoq. 

 

 

Amerlanerusunik oqaaseqaateqaratik siunnersuut aappassaaneerneqarnissaanut 

Naalakkersuisut tunniuppaat. 


